ПЛАН АНАЛІЗУ ЎРОКА
1. Сфармулюйце мэты ўрока. Прасачыце, як настаўнік дасягае іх.

2. Акрэсліце адметнасць структуры ўрока.

3. Выявіце, ці адпавядаюць шляхі, метады, прыёмы аналізу жанравым асаблівасцям твора, эмацыянальны тон урока – прыродзе матэрыялу, што вывучаецца.

4. Прааналізуйце, як настаўнік дабіваецца актывізацыі пазнавальнай дзейнасці вучняў на ўроку, як вучыць іх логіцы разважанняў і аргументацыі, развівае мову вучняў, уздымае і падтрымлівае іх эмацыянальны настрой.

5. Вызначце:

· якія мэты паставіў настаўнік перад класам і як іх рэалізаваў, наколькі яны адпавядаюць патрабаванням праграм;

· якое месца на ўроку займае аналіз мастацкага твора;

· якія выхаваўчыя магчымасці заключае ў сабе мастацкі твор, як яны былі рэалізаваныя;

· у якой ступені настаўнік улічыў першапачатковае чытацкае ўспрыманне вучняў;

· які шлях аналізу абраў настаўнік, якія метады і прыёмы выкарыстаў (абгрунтуйце іх мэтазгоднасць);

· як спалучаліся на ўроку сучасныя метадычныя патрабаванні да аналізу мастацкага твора і індывідуальнасць настаўніка;

· што з дзейнаці дадзенага настаўніка вам хацелася б мець у сваім арсенале.
ПРАКТЫЧНЫЯ ЗАНЯТКІ № 1
Тэма: Гісторыя развіцця методыкі выкладання беларускай літаратуры. Аналіз школьных праграм па беларускай літаратуры.
1. Абазначыць змест і задачы методыкі выкладання беларускай літаратуры як дысцыпліны.
2. Ахарактарызаваць гістарычныя вытокі методыкі беларускай літаратуры і асноўныя этапы яе развіцця.
3. Прачытаць і заканспектаваць раздзел “Методыка чытання” працы Я. Коласа “Методыка роднай мовы”. Што ў метадычным вопыце Я. Коласа не страціла актуальнасці?
4. Адлюстраваць сённяшні стан развіцця методыкі літаратурнага навучання і яе асноўныя праблемы.
5. Заканспектаваць асноўныя палажэнні “Канцэпцыі літаратурнай адукацыі”, асэнсаваць іх сутнасць.
6. Вызначыць, наколькі эфектыўна рэалізацыя праграмы можа садзейнічаць літаратурнай адукацыі вучняў. Пры выкананні гэтага задання можна выкарыстаць наступны прыкладны алгарытм працы:

· прынцып размеркавання матэрыялу ў праграме; размеркаванне гадзін пры вывучэнні курса бсларускай літаратуры;
· творы мастацкай літаратуры ў школьнай праграме;
· тэорыя літаратуры ў праграме;
· сістэма вусных і пісьмовых прац;
· міжпрадметныя сувязі;
· патрабаванні да ўменняў і навыкаў.
7. Вызначыць мэту і задачы вывучэння беларускай літаратуры ў школе. Ахарактарызаваць змест і структуру праграмы па беларускай літаратуры ў V-VII, VIII-IX, X-XI класах. Як суадносяцца ў праграме аглядныя і манаграфічныя тэмы?
8. Прааналізаваць праграму V класа. Вызначыць яе асноўныя раздзелы. Прасачыць сувязь паміж імі. Якія патрабаванні да ведаў і ўменняў вучняў вызначаныя праграмай, як вырашаецца задача развіцця навыкаў аналізу тэкста і фармавання літаратуразнаўчых паняццяў?
9. Ахарактарызаваць змест міжпрадметных сувязей пры вывучэнні наступнай тэмы, ацаніць іх вучэбна-выхаваўчую эфектыўнасць.
Максім Багдановіч, V клас.

Пятрусь Броўка, IX клас.
Літаратура

1. Ляшук, В.Я. Вывучэнне беларускай літаратуры ў школе. – Мн., 1994.

2. Колас, Я. Методыка роднай мовы // Колас Я. Збор твораў у 14 тамах. Т. 12. С. 396 -433.
3. Канцэпцыя літаратурнай адукацыі ў агульнаадукацыйнай школе // Настаўніцкая назета, 31 ліпеня 1991.

4. Канцэпцыя рэфармавання літаратурнай адукацыі.  –Мн., 1996.
ПРАКТЫЧНЫЯ ЗАНЯТКІ № 2

Тэма: Прынцыпы і метады выкладання літаратуры
1. Агульнадыдактычныя прынцыпы выкладання літаратуры і іх характарыстыка.
2. Прынцыпы літаратуразнаўчага аналізу і іх спецыфіка.
3. Асноўныя метады выкладання літаратуры і іх характарыстыка.
Практычныя заданні:
1. Падрыхтаваць разгорнутыя паведамленні на аснове схемы “Метады выкладання літаратуры”, карыстаючыся дапаможнікам В.Я. Ляшук “Методыка выкладання беларускай літаратуры”. Мн., 1999.
2. Праілюстраваць выкарыстанне кожнага з метадаў пры вывучэнні твораў са школьнай праграмы па беларускай літаратуры (можна па выбары, альбо верш Я. Купалы “Спадчына”).
3. Карыстаючыся матэрыяламі ўрокаў, змешчаных у часопісах “Роднае слова”, або “Беларуская мова і літаратура ў школе”, патлумачыць выкарыстанне розных метадаў выкладання.
4. На прыкладзе верша па выбары паказаць выкарыстанне эўрыстычнага метада (паставіць праблему, падабраць цытаты, урыўкі, сфармуляваць пытанні, выкарыстаць творчыя заданні, сфармуляваць высновы).
Літаратура

Ляшук, В.Я. “Методыка выкладання беларускай літаратуры”. Мн., 1999.
ПРАКТЫЧНЫЯ ЗАНЯТКІ № 3
Тэма: Тыпы і структура ўрока літаратуры
1. Тыпы і віды ўрокаў літаратуры.

2. Патрабаванні да сучаснага ўрока літаратуры.

3. Сучасныя адукацыйныя тэхналогіі арганізацыі вучэбнага працэсу на ўроку літаратуры.

4. Нетрадыцыйныя формы ўрока па беларускай літаратуры.

Практычныя заданні:
1. З часопіса “Роднае слова” ці іншых метадычных выданняў выбраць план-канспект найбольш удалага ўрока камбінаванай будовы. Заканспектаваць план і прааналізаваць яго.
2. Выпісаць з часопіса “Роднае слова” ці іншых метадычных выданняў план-канспект цікавага нетрадыцыйнага ўрока. Ахарактарызаваць яго. Аргументаваць свой выбар.
3. Скласці план-канспект урока нетрадыцыйнага тыпа па выбары:

· урок-“рэдакцыя” (у выглядзе юбілейнага нумара газеты, пісьменнік па выбары);
· урок-прысвячэнне (да тэмы “Віды лірыкі”) – вершы па выбары;

· урок-гульня “Лато” (абагульняючы ўрок па шэрагу пытанняў).
Літаратура

1. Методыка выкладання беларускай літаратуры / пад рэд. В. Ляшук, А. Рагулі. –Мн., 1986.

2. Беларуская мова і літаратура ў школе. –2004, №1,2,3,5.

ПРАКТЫЧНЫЯ ЗАНЯТКІ № 4
Тэма: Планаванне вучэбнай працы настаўніка літаратуры
1. Асаблівасці каляндарнага планавання працы па беларускай літаратуры.
2. Перспектыўнае планаванне і яго тыпы.
3. Бягучае (паўрочнае) планаванне і яго віды.

4. Тэхналагічная карта ўрока беларускай літаратуры.

Практычныя заданні:
1. Распрацаваць прыкладны каляндарны план на І паўгоддзе па беларускай літаратуры для V-IX класаў (па выбары).
2. Скласці тэматычныя планы вывучэння наступных тэм:
· М. Лынькоў “Міколка-паравоз” (V клас);

· К.Чорны “Насцечка” (VI клас);
· М. Гарэцкі “Ціхая плынь” (IX клас).

3. Скласці схематычны план урока па выбары (з паказам структуры ўрока, называннем формаў і прыёмаў працы, пералікам пытанняў, якія будуць пастаўленыя перад вучнямі).
Літаратура

1. Кушнярэвіч, В.В. Прыкладнае планаванне ўрокаў беларускай літаратуры ў V-XІ класах: Для школ з рус. Мовай навучання: Вучэбна-метадычны дапаможнік для настаўнікаў / В.В. Кушнярэвіч, П.І. Лявонава, І.М. Слесарава, Л.К.Цітова. –Мн.: НМЦэнтр, 1999.

2. Лазарчык, К. Прыкладнае планаванне ўрокаў беларускай мовы і літаратуры ў 4-5 клаксах 12-гадовай агульнаадукацыйнай школы з рускай мовай навучання: Па праграмах 2002 года / Л.П. Лазарчык, Л.К. Цітова, С.М. Якуба. –Мн.: Аверсэв, 2002.
ПРАКТЫЧНЫЯ ЗАНЯТКІ № 5
Тэма: Аналіз мастацкага твора на ўроку літаратуры. Вывучэнне эпічнага твора.
1. Патрабаванні да вывучэння мастацкага твора ў школе.
2. Назваць метады і прыёмы аналізу мастацкага твора.

3. Ахарактарызаваць асноўныя шляхі аналізу мастацкага твора.
4. Прааналізаваць шляхі аналізу эпічнага твора і крытэрыі выбару аптымальных шляхоў аналізу.

Практычныя заданні:
1. Распрацуйце план-канспект урока з выкарыстаннем розных шляхоў аналізу твора (па выбары).
2. Распрацаваць і паказаць выкарыстанне праблемна-тэматычнага шляху аналізу твора на прыкладзе аповесці В. Быкава “Аблава” (альбо па выбары).
3. Скласці цытатны (ці іншы) план вывучэння аповесці В. Быкава “Аблава” (альбо па выбары).

Літаратура

Ляшук, В.Я. Вывучэнне эпічных твораў: 5-8 кл.: Для школ з беларускай і рускай мовамі навучання: Дапаможнік для настаўніка. –Мн., Народная асвета, 1987.
ПРАКТЫЧНЫЯ ЗАНЯТКІ № 6
Тэма: Вывучэнне лірычных і драматычных твораў на ўроку літаратуры
1. Ахарактарызаваць і паказаць на прыкладах родавую спецыфіку лірыкі.
2. Мэты вывучэння лірычных твораў у школе.

3. Асноўныя метады і прыёмы вывучэння лірычных твораў у школе.

4. Вывучэнне баек у школе. Спецыфіка аналізу байкі.

5. Ахарактарызаваць і паказаць на прыкладах родавую спецыфіку драматычных твораў.

6. Асноўныя метады і прыёмы вывучэння драматычных твораў у школе. Этапы працы над драматычным творам.

Практычныя заданні:
1. Скласці план-канспект па вывучэнні лірычнага твора (па выбары).
2. Прадумаць і скласці магчымыя заданні творчага характару, звязаныя з вывучэннем лірыкі.

3. Распрацаваць план-канспект па вывучэнні драматычнага твора (па выбары).
4. Карыстаючыся метадычнай літаратурай, падрыхтаваць адказы на наступныя пытанні:
· Чаму драматычныя творы вывучаюцца ў старшых класах?
· У чым спецыфіка ўспрыняцця вучнямі драматычных твораў?
· У чым спецыфіка сюжэта, кампазіцыі, вобразаў і мовы п’есы?
· Якія шляхі і прыёмы звароту да тэатральнага мастацтва; як яны выкарыстоўваюцца пры асэнсаванні тэкста п’есы?
Літаратура

1. Мішчанчук, М.І. Аб некаторых праблемах вывучэння лірыкі ў старэйшых класах сярэдняй школы і ВНУ / М.І. Мішчанчук // Беларуская мова  і літаратура. –2001. –№ 2. –С. 26-41.
2. Русілка, В.І. Планаванне ўрокаў беларускай літаратуры па тэмах “Лірыка”, “Ліра-эпічныя жанры” ў 7 класе // Роднае слова. –№8. –1996.
3. Русілка, В.І. Вывучэнне лірычнай паэзіі ў школе. –Віцебск, 1994.
ПРАКТЫЧНЫЯ ЗАНЯТКІ № 7
Тэма: Вывучэнне аглядавых і манаграфічных тэм. Вывучэнне біяграфіі пісьменніка.
1. Змест, спецыфіка і патрабаванні да ўрокаў па вывучэнні аглядавых тэм.

2. Спецыфіка вывучэння манаграфічных тэм. Шляхі вывучэння манаграфічных тэм.
3. Асаблівасці, метады і прыёмы вывучэння біяграфіі пісьменніка на ўроках літаратуры.

Практычныя заданні:
1. Падрыхтаваць план-канспект па вывучэнні аглядавай тэмы (у выглядзе урока-лекцыі, улічваючы сацыяльна-гістарычную характарыстыку часу, сацыяльна-культурнае развіццё, характарыстыку літаратурнага працэсу, агульны агляд творчасці асобных пісьменннікаў).
2. Прадумайце і падрыхтуйце метадычны дадатак для ўключэння ў аглядавую тэму, які ўтрымліваў бы рэгіянальны краязнаўчы матэрыял.

3. Распрацаваць план-канспект урока па вывучэнні біяграфіі пісьменніка.

Літаратура

1. Івашын, В.У. Вывучэнне жыццёвай і творчай біяграфіі пісьменніка як тэарэтыка-метадычная праблема / В.І. Івашын // Беларуская мова і літаратура. Мн., 1995 –2001. –№3. – С.24-31.

2. Лявонава, П.І. Вывучэнне творчасі пісьменніка як прафесійнае ўменне настаўніка / П.І. Лявонава // Адукацыя і выхаванне. –Мн., 1992-1996.

 –№8. – С. 99-107.
3. Лявонава, П.І. Вывучэнне творчасі пісьменніка як прафесійнае ўменне настаўніка / П.І. Лявонава // Адукацыя і выхаванне. –Мн., 1992.

 –№9. – С. 105-113.
